REZIME RADA


HLA genski lokusi igraju presudnu ulogu u odabiru donora organa. HLA genotipizacija predstavlja skup molekularnih tehnika koje imaju krajnji cilj determinaciju tipa gena na HLA genskim lokusima. 


Osnovni cilj ovog rada je utvrditi učestalost genskih varijanti HLA-A, B i DRB1 lokusa. Na uzorku od 134 individue rađena je genotipizacija HLA-A, HLA-B i HLA-DRB1 genskog lokusa na nižem nivou genske rezolucije ili na nivou alelne grupe. Izolacija genomske DNK iz ćelija periferne krvi rađena je primjenom specifičnih laboratorijskih procedura i upotrebom komercijalnog QI Amp DNK mini kita (Qiagen, Hilden, Germany). DNK iz ćelija bukalne sluznice izolovana je upotrebom brzih procedura razvijenih u našem laboratoriju. 


U HLA tipizaciji korištene su tri metodologije rada: HLA tipizacija primjenom lančane reakcije polimerazom i reverzne hibridizacije specifičnim oligonukleotidima; HLA tipizacija primjenom lančane reakcije polimerazom i analizom genske sekvence amplificiranih produkata  i HLA tipizacija primjenom lančane reakcije polimerazom i kvalitativnom detekcijom sekvenično specifičnih PCR produkata elektroforezom na agaroznom gelu. 


Analizom rezulata genotipizacija HLA-A genskog lokusa utvrđeno je prisustvo 16 alelnih grupa gdje dominira A*02 alelna grupa sa učestalošću od 34,70%. Preostale alelne grupe sa učestalošću preko ili od 10% su A*03 sa 15,67%, A*01 sa 13,43% i A*24 sa 10,07%. Analizom rezulata genotipizacija HLA-B genskog lokusa determinirano je prisustvo 23 alelne grupe. Najveću stopu učestalosti ima B*44 sa 14,92%. Učestalost od 10% prelazi još samo B*51 sa 10,82%. Analizom rezulata genotipizacija HLA-DRB1 genskog lokusa determinirano je prisustvo 12 alelnih grupa od poznatih 13. Najučestalija je DRB1*11 sa 14,92%. Učestalost od 10% prelaze još DRB1*04, DRB1*13 i DRB1*15 alelne grupe.

